
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ষষ্ঠ পরিচ্ছেদ।
৯৯



 এই অবস্থা জানিতে পারিয়া, (দুষ্পাঠ্য) কতকগুলি কৃষিজীবি বুয়রকে একত্র করিয়া, দরবানভিমুখে যাত্রা করিলেন ও কয়েক দিবস পরে, উহার প্রায় তিন মাইল দুরবর্ত্তী একস্থানে নিজের শিবির সংস্থাপনপূর্ব্বক, কাপ্তেন স্মিথকে সেইস্থান হইতে ইংরাজসৈন্য উঠাইয়া লইবার নিমিত্ত অনুরোধ করিলেন। কাপ্তেন স্মিথ সেই অনুরোধ রক্ষা না করিয়া, তাহার পরিবর্তে কেবলমাত্র ১৩৭ জন সৈন্যের সহিত এক জ্যোৎস্নাময়ী রজনীতে প্রিটোরিয়াসের শিবির আক্রমণ করিবার মানসে, সেইদিকে গমন করিতে লাগিলেন। প্রিটোরিয়াসের সমভিব্যাহারে সেইসময় ২৬৪ জন অস্ত্রধারী বুয়র উপস্থিত ছিলেন। তাঁহারা এই সংবাদ জানিতে পারিয়া, পথিমধ্যে স্মিথকে এরূপভাবে আক্রমণ করেন, যে, তাঁহাকে বাধ্য হইয়া সেইস্থান হইতে প্রত্যাবর্ত্তন করিতে হয়। সেই সময় উভয়পক্ষে যে সামান্য যুদ্ধ হইয়াছিল, তাহাতে স্মিথের অধীন সৈন্যগণের মধ্যে ১৬ জন হত, ও ৩১ জন আহত হয়; ৩ জন নদীগর্ভে প্রাণ বিসর্জ্জন করে ও দুইঈ কামানও সেইস্থানে পরিত্যাগ করিয়া আসিতে হয়। বলা বাহুল্য, ঐ কামানদ্বয় পরিশেষে বুয়রদিগেরই হস্তগত হইয়াছিল।

 ইহার পর প্রিটোরিয়াস্ স্মিথকে সেইস্থান হইতে সৈন্যসামন্ত লইয়া প্রস্থান কমিবার নিমিত্ত পুনরায় সংবাদ প্রেরণ করেন। মিথ এই বিষয় বিশিষ্টরূপ বিবেচনা করিয়া দেখিবেন বলিয়া, কয়েক দিবসের সময় গ্রহণ করিলেন। পূর্ব্বোক্ত সময় উত্তীর্ণ হইবামাত্র, প্রিটোরিয়াস স্মিথের শিবির আক্রমণ করিলেন। ইতিপূর্ব্বে ইংরাজগণ শিবিরের মধ্যে মৃত্তিকাখনন

